
ᐱᓕᕆᐊᖑᓂᐊᖅᑐᖅ ᖃᓄᐃᓕᐅᖅᐸᑦ 
(ᐋᖅᑭᒋᐊᖅᑕᐅᒃᑲᓐᓂᖅᑐᖅ: ᓄᕙᕝᕙ 21, 2007-ᒥ) 
 
ᑲᓇᑕᒥ ᐅᓇᑕᖅᑐᒃᓴᒃᑯᑦ ᖁᕝᕙᓯᓛᕐᒥᒃ ᐅᑭᐅᖅᑕᖅᑐᕐᒥ ᐅᑭᐅᒃᑯᑦ ᐅᓇᑕᕐᓂᖕᒥᒃ ᐃᓕᓐᓂᐊᕐᓂᖓᑦ  
 
 
ᐱᓕᕆᐊᖑᓂᐊᖅᑐᑦ  ᑐᓴᖅᑕᐅᔪᓐᓇᖅᑐᑦ ᓯᓚᑎᒥᖕᓂᑦ 
 
ᑐᓴᖅᑕᐅᔪᓐᓇᖅᑐᑦ  
 
1. ᐅᓇᑕᖅᑐᒃᓴᑦ ᐅᑭᐅᖅᑕᖅᑐᕐᒥ ᐅᓇᑕᕐᓂᖕᒥᒃ ᖁᕝᕙᓯᖕᓂᖅᐹᒥᒃ ᐱᓕᕆᔪᓂᒃ 
ᐃᓕᓴᐃᔪᒪᕗᑦ. ᑕᓐᓇ ᐃᓕᓴᖅᑕᐅᓂᐊᖅᑐᖅ  ᖃᐅᓱᐃᑦᑐᕐᒥ ᐅᓇᑕᖅᑐᒃᓴᑦ ᐃᓕᓴᕐᕕᖓᓐᓂ 
ᐃᓕᓐᓂᐊᖅᑕᐅᓇᔭᖅᐳᖅ.  ᖃᐅᓱᐃᑦᑐᖅ, ᓄᓇᕗᒻᒥ ᐅᓇᑕᖅᑐᒃᓴᓂᑦ ᐃᓕᓐᓂᐊᕐᕕᒃ 
ᐃᖅᑲᓇᔭᕐᕕᐅᒋᕗᖅ ᐅᓇᑕᖅᑐᒃᓴᓂᑦ. ᐃᓕᓐᓂᐊᕈᑕᐅᓂᐊᖅᑐᖅ ᖃᐅᔨᓴᖅᑕᐅᓗᓂ 
ᐃᓕᓐᓂᐊᖅᑕᐅᒋᐊᕐᓂᐊᖅᐳᑦ ᒪᔾᔨ 2008-ᒥ ᕿᑭᖅᑕᓂ ᐱᖓᓱᓂ, ᐃᓕᓐᓂᐊᕐᕕᐅᑦᑕᕐᓂᐊᖅᐳᑦ 
ᐅᑯᐊ ᕿᑭᖅᑕᑦ ᒪᕐᕈᓕᕿ, ᑐᔾᔮᑦ ᕿᑭᖅᑕᖓ ᐊᒻᒪᓗ ᑐᒃᑐᓯᐅᕐᕕᒃ.   

2. ᐃᓕᓐᓂᐊᖅᑐᑦ ᑕᑉᐹᓂ ᐅᑭᐅᖅᑕᖅᑐᕐᒥ 36-ᖑᑦᑕᕐᓂᐊᖅᐳᑦ ᐊᒻᒪ ᐃᓕᓐᓂᐊᕐᓂᖏᑦ 
ᐅᓇᑕᖅᑐᒃᓴᓂ ᐊᖓᔪᖅᑳᒥᖕᓄᑦ ᖃᐅᔨᒪᔨᑕᕆᔭᐅᓂᐊᖅᑐᑦ ᐅᑭᐅᖅᑕᖅᑑᑉ ᐱᖅᑯᓯᐊᓂ, 
ᐊᐅᓚᓐᓂᖓᓂ, ᑲᒪᔨᐅᓂᕐᒥᒃ, ᐸᕐᓇᒃᑎᐅᓂᕐᒥᒃ, ᐅᓇᑕᕐᕕᐅᙳᐊᕐᓂᖓᓂᒃ ᐊᒻᒪᓗ 
ᐃᓕᓐᓂᐊᖅᑎᑦᑎᕝᕕᐅᓂᖓᓂ, ᐅᑭᐅᖅᑕᖅᑐᖅ ᓂᓪᓚᓱᒃᑐᖅ ᐊᒻᒪ ᓂᓪᓚᓱᒃᑐᒥ 
ᐊᓐᓇᐅᒪᓇᓱᖕᓂᕐᒥᒃ ᖃᐅᔨᒪᔨᒋᔭᐅᓕᕐᓗᑎᒃ ᐱᓂᐊᖅᑐᑦ ᓯᕗᓪᓕᐅᓗᑎᒃ ᐃᓕᓐᓂᐊᖅᑐᑦ.  

3. ᐃᓕᓐᓂᐊᕈᑎᒃᓴᖅ ᖃᐅᔨᓴᖅᑕᐅᒋᐊᖅᖢᓂ ᓯᕗᓪᓕᐅᔪᓂᑦ  ᐊᑐᖅᑕᐅᓗᓂ ᒪᔾᔨ 1-ᒥᑦ-28-
ᒧᑦ, 2008-ᒥ. ᐋᖅᑭᐅᒪᑦᑎᐊᖅᐸᑦ,  ᐊᐅᓚᑦᑎᐊᖅᐸᑦ ᐃᓕᓐᓂᐊᖅᑕᐅᑦᑕᓕᕐᓂᐊᖅᑐᖅ ᐅᑭᐅᖅ 
ᐊᑕᐅᓯᐊᕐᓗᒍ ᐅᑭᐅᓄᑦ 7-ᓄᑦ (2014-ᒧᑦ). ᐅᖓᑖᓄᐊᕈᓐᓇᕆᓪᓗᓂ.  

4. ᐋᖅᑭᒃᓱᐃᕙᓪᓕᐊᓕᖅᖢᑎᒃ ᐃᓕᓐᓂᐊᖅᑕᐅᓂᐊᖅᑐᓂᒃ, ᐊᖅᑯᑎᐅᓂᐊᖅᑐᓂᒃ,  
ᐊᑐᖅᑕᐅᓂᐊᖅᑐᓂᒃ ᕿᒥᕐᕈᐊᖅᖢᑎᒃ ᖃᐅᓱᐃᑦᑐᒥ ᐊᖏᕐᕋᖃᑎᒌᓕᓚᐅᖅᐳᑦ ᐊᒻᒪᓗ 
ᐸᕐᓇᒃᐸᓪᓕᐊᓕᕋᒥᒃ ᑲᑎᒪᖃᑎᑲᖅᖢᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᐃᓄᓕᕆᔨᑐᑲᒃᑯᓐᓂᒃ, 
ᓄᓇᒥᐊᑕᓕᕆᔨᒃᑯᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂᒃ, ᐃᓄᐃᑦ ᑎᒥᖁᑎᒃᑯᖏᓐᓂᒃ, ᓄᓇᖃᖅᑐᓂᒃ 
ᐊᒻᒪᓗ ᐃᓚᐅᔪᒪᔪᓂᒃ ᑎᒥᓂᒃ.  
 
5. ᐱᓕᕆᐊᒃᓴᕐᒧᑦ ᖃᐅᔨᒃᑲᐃᔾᔪᑏᑦ ᑐᙵᕕᒋᓪᓗᒋᑦ, ᐊᕙᑎ ᖃᓄᖅ ᐊᒃᑐᖅᑕᐅᓇᔭᕆᐊᖓᓂᒃ 
ᖃᐅᔨᓴᖅᑕᐅᔭᕆᐊᖃᖅᐳᖅ ᐊᑖᒍᑦ ᐊᑐᕐᓗᒍ ᑲᓇᑕᒥ ᐊᕙᑎᒥᒃ ᐊᒃᑐᖅᑕᐅᓇᔭᖅᑐᒥᒃ 
ᕿᒥᕐᕈᐊᕐᓂᖕᒧᑦ ᐱᖁᔭᖅ.  ᐅᓇ ᕿᒥᕐᕈᐊᖅᑕᐅᓗᐊᕐᓂᐊᖅᐳᖅ ᓄᓇᓕᓕᐅᕐᓂᐊᖅᐳᑦ 
ᐃᓕᓐᓂᐊᕐᕕᒃᓴᒥᒃ ᐃᖅᑲᓇᐃᔭᕐᕕᒃᓴᒥᒃ ᐃᓄᑲᖅᑐᒥᒃ 200-ᓂᒃ ᐊᒻᒪ ᐃᓛᓐᓂ 
ᐅᖓᑖᓄᐊᕈᓐᓇᖅᐳᑦ ᐃᓄᒋᐊᕐᓂᖏᑦ.  

6. ᓄᓇᒥᒃ ᐊᑐᖅᑐᐊᕐᓂᖅ ᐱᔪᓐᓇᐅᑎ ᐃᓄᓕᕆᔨᑐᑲᒃᑯᓐᓂᑦ ᐊᖏᖅᑕᐅᔭᕆᐊᓕᒃ, 
ᑐᓂᔭᐅᔭᕆᐊᓕᒃ ᒪᓕᒐᐅᑉ  ᐊᑖᓂ ᐆᒪ ᒪᓕᒡᓗᑎᒃ,  ᐊᕕᒃᑐᖅᓯᒪᔪᒥ ᓄᓇ ᐊᑐᖅᑕᐅᓂᖓᓂᒃ 
ᒪᓕᒐᖅ ᐆᒪ ᐃᓗᐊᓃᑦᑐᖅ ᐊᕕᒃᑐᖅᓯᒪᔪᒥ ᓄᓇ ᐊᑐᖅᑕᐅᓂᖓᓂᒃ ᐱᖁᔭᖅ ᐊᑐᓪᓗᒍ. 
ᐱᔪᓐᓇᐅᑎᒥᒃ ᐱᔭᕆᐊᖃᓂᐊᖅᐳᑦ ᐱᔪᓐᓇᐅᑎ ᐅ-ᒥᒃ ᓄᓇᓕᓕᐊᖑᓂᐊᖅᑐᖅ ᐱᓪᓗᒍ ᐊᒻᒪᓗ 
ᓄᓇᓯᐅᑎᓂᒃ ᐊᑐᕐᓂᖓᓐᓄᑦ BV-206 -ᓂᒃ ᑕᐃᔭᓂᒃ ᐊᒻᒪᓗ ᐃᓄᖃᑎᐊᕐᓂᖓᓄᑦ 100-ᓂᑦ 
400-ᓄᑦ.  ᐃᓂᖃᕕᐅᓂᖓᓄᑦ ᑐᕌᖅᑐᖅ ᐊᒻᒪᓗ ᐱᓕᕆᕝᕕᐅᓂᖓᓄᑦ.  
 
7. ᐱᓕᕆᐊᖑᓂᐊᖅᑐᑦ ᑐᓴᐅᒪᔭᐅᓕᖅᑐᑦ ᐱᓪᓗᖏᑦ ᓄᓇᓕᐅᓂᐊᖅᑐᖅ 
ᐃᓄᖃᓕᒐᐊᓐᖏᑦᑐᖅ 400 ᐅᖓᑖᓂ, ᐱᔪᓐᓇᐅᑎ ᐅ-ᒥᒃ ᐊᑐᕆᐊᑲᔾᔮᐊᓐᖏᖅᑐᖅ, 
ᐊᕕᒃᑐᖅᓯᒪᔪᒥ ᓄᓇ ᐊᑐᖅᑕᐅᓂᖓᓂᒃ ᒪᓕᒐᕐᔪᐊᖅ  ᐃᓗᐊᓂ ᑭᓯᐊᓂ ᓯᓚ ᐱᔾᔪᑎᒋᓗᒍ 
ᐃᓄᖏᑦ ᐊᔪᖅᓯᓯᒪᒃᐸᑕ ᐃᓄᒋᐊᕐᓂᖓ ᑕᐃᒪᓐᓇ ᐱᓇᔭᖅᐳᖅ, ᐃᓄᒋᐊᒃᑎᒋᓗᓂ.   
 
8. ᐱᔪᓐᓇᐅᑎ ᐅ-ᒥᒃ ᐊᑐᕆᐊᑲᖅᐸᑕ, ᐊᕕᒃᑐᖅᓯᒪᔪᒥ ᓄᓇ ᐊᑐᖅᑕᐅᓂᖓᓂᒃ ᒪᓕᒐᕐᔪᐊᖅ  
ᐃᓗᐊᓂ, ᐃᓄᓕᕆᔨᑐᑲᒃᑯᑦ ᕿᒥᕐᕈᐊᖅᑕᐅᔭᕆᐊᑲᖅᑐᒥᒃ ᖃᐅᔨᓴᖅᑕᐅᔭᕆᐊᑲᖅᑐᒥᒃ 
ᓴᖅᑭᑦᑎᓇᔭᖅᐳᑦ ᓄᓇᕗᑦ ᒪᓕᒐᖏᓐᓂᒃ ᐊᑐᓪᓗᑎᒃ. ᐃᒪᓐᓇ ᐊᐅᓚᑕᐅᔭᕆᐊᖃᕋᔭᖅᐳᖅ:   

 
a) ᓄᓇᕗᒻᒥ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᒃᑎᒃᑯᑦ ᑲᑎᒪᔨᒃᑯᖏᑦ  (NPC) 

ᐃᓱᒪᓕᐅᕐᓂᐊᖅᐳᑦ ᑐᒃᓯᕋᖅᑕᐅᔪᖅ ᐱᓕᕆᐊᖑᔪᒪᔪᖅ ᓄᓇᐅᑉ ᐊᑐᕐᓂᒃᓴᖓᓄᑦ 
ᐸᕐᓇᒃᓯᒪᔪᓂ ᒪᓕᒃᑲᓗᐊᕆᐊᖓᓂᒃ (ᖃᐅᓱᐃᑦᑑᑉ ᓄᓇᖓᑕ ᐃᓚᖓᓂ , ᓄᓇᐅᑉ 
ᐊᑐᖅᑕᐅᓂᖓᓄᑦ ᐸᕐᓇᒃᓯᒪᔪᑦ ᕿᑭᖅᑖᓗᑉ ᖁᓛᓂ ᓄᓇᐅᑉ ᐊᑐᖅᑕᐅᓂᖓᑕ 
ᐸᕐᓇᒃᓯᒪᓂᖏᑦᑕ ᐃᓗᐊᓂ); ᐊᒻᒪ  

 
b) ᑐᒃᓯᕋᐅᑎ ᒪᓕᑦᑎᐊᖅᐸᑦ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᒃᓯᒪᔪᓂᒃ (ᐅᕝᕙᓘᓐᓃᑦ 

ᐊᔾᔨᖏᑦᑎᐊᓐᖏᒃᑲᓗᐊᕐᓗᓂᐅᒃ ᐸᕐᓇᒃᓯᒪᔫᑉ ᐊᖏᖅᑕᐅᒃᐸᑦ) ᓄᓇᕗᒻᒥ ᐱᓕᕆᔪᒪᔪᓄᑦ 
ᐊᒃᑐᐃᓂᒋᓐᓂᒃ ᖃᐅᔨᓴᖅᑎᒃᑯᑦ ᑲᑎᒪᔨᖏᓐᓂᑦ ᕿᒥᕐᕈᐊᖅᑕᐅᔭᕆᐊᑲᖅᐳᖅ. (NIRB). 
ᕿᒥᕐᕈᖅᑎᒃᑯᑦ ᑲᑎᒪᔨᖏᑦ ᐃᓱᒪᒃᐸᑕ ᐱᓕᕆᐊᖏᑦ ᐊᒃᑐᐃᓂᐊᖅᑐᑦ, ᑐᒃᓯᕋᖅᑐᑦ 
ᑐᓵᔭᐅᔭᕆᐊᖃᓕᕋᔭᖅᐳᑦ ᖃᓄᖅ ᑐᒃᓯᕋᖅᑕᖓᑦ ᕿᒥᕐᕈᐊᖅᑕᐅᓗᓂ, ᖃᓄᖅ 
ᐊᒃᑐᐃᓂᐊᕆᐊᖓ ᐊᕙᑎᒥᒃ. 

 
ᑐᑦᑕᕐᕕᐅᔪᑦ  
 
9. ᑲᓇᑕᒥ ᐊᕙᑎᒥᒃ ᐊᒃᑐᖅᑕᐅᓇᔭᖅᑐᒥᒃ ᕿᒥᕐᕈᐊᕐᓂᖕᒧᑦ ᒪᓕᒐᕐᔪᐊᖅ ᒪᓕᒡᓗᒍ ᑖᒃᑯᐊ 
ᑲᓇᑕᒥ ᐅᓇᑕᖅᑐᒃᓴᒃᑯᑦ ᑐᒃᓯᕋᖅᑐᑦ ᓄᓇᒥᒃ ᐊᑐᕈᒪᔪᑦ ᐸᓯᔭᒃᓴᐅᓕᖅᐳᑦ ᐱᓕᕆᔨᐅᓕᖅᐳᑦ 
ᐊᒻᒪᓗ ᑐᒃᓯᕋᖅᑎᐅᓕᖅᐳᑦ ᐱᓕᕆᐊᒃᓴᓄᑦ.  
 
10.    ᑲᓇᑕᒥ ᐅᓇᑕᖅᑐᒃᓴᒃᑯᑦ ᐊᕙᑎᐅᑉ ᖃᐅᔨᓴᖅᑕᐅᓂᖓ ᐊᑐᖅᑕᐅᔪᒪᔪᖅ ᐱᓪᓗᒍ 
ᑐᑦᑕᕐᕕᖕᒥᖕᓂᒃ ᓇᓗᓇᐃᖅᐳᑦ ᐆᒥᖓ, ᐊᕙᑎᓕᕆᓂᐅᑉ ᒥᒃᓵᓄᑦ:  

ᓯᑕᕙᓂ ᒧᖕᔭᐊᕐ Stéphanie Munyal 
ᐊᕙᑎᐅᑉ ᒥᒃᓵᓄᑦ ᐅᖃᐅᔾᔨᒋᐊᖅᑎᑦᑎᔨ 
ᐊᖓᔪᖅᑳᖅ ᓄᓇᒥ ᐊᕙᑎᓕᕆᔨᔪᓄᑦ  
ᐊᖓᔪᖅᑳᖅ ᓄᓇᒥ ᐊᕙᑎᓕᕆᔨᔪᓄᑦ ᐃᖅᑲᓇᐃᔭᖅᑎᓄᑦ 
ᐅᓇᑕᖅᑐᒃᓴᒃᑯᑦ  
101 Colonel By Drive 
ᐋᑐᕚ, ᐊᓐᑎᐅᓕᔪ Ottawa ON   K1A 0K2 

ᐅᖄᓛᑎᖓ: (613) 947-6419 
ᓱᒃᑲᔪᒃᑯᑦ: (613) 996-6787 
ᖃᕆᑕᐅᔭᒃᑯᑦ: Munyal.S@forces.gc.ca 
 
ᐱᓕᕆᐊᖑᔪᒪᔫᖅ ᖃᓄᐃᓕᐅᕋᔭᖅᐸ  
ᐱᓕᕆᐊᖑᔪᑦ ᐃᓚᖏᑦ ᐊᒻᒪ ᐋᖅᑭᐅᒪᓂᖓ  
 
11. ᑖᒃᑯᐊ ᐅᓇᑕᖅᑐᒃᓴᑦ ᐅᓇᑕᕐᓂᖕᒥᒃ ᐃᓕᓐᓂᐊᖅᑐᑦ 48-ᓂᒃ ᐅᓇᑕᖅᑐᒃᓴᓂᒃ 
ᐃᖅᑲᓇᐃᔭᖅᑎᑦᑎᓂᐊᖅᐳᑦ ᐊᒻᒪᓗ 36-ᓂᒃ ᐃᓕᓐᓂᐊᖅᑎᑦᑎᓗᑎᒃ, ᐃᓕᓴᐃᔨᖃᓪᓗᑎᒃ  12-ᓂᒃ. 
12-ᓂᒃ ᓄᓇᓕᖕᓂᑦ ᐅᓇᓕᓐᖑᐊᓂᒃ ᐃᑲᔪᖅᑎᖃᓂᐊᖅᐳᑦ ᓄᓇᒥ ᐃᓕᓐᓂᐊᖅᑎᑦᑎᓕᕈᑎᒃ ᐊᒻᒪ 
ᐃᓕᓐᓂᐊᕐᓂᖏᓐᓂ.  
 
12. ᐃᓕᓐᓂᐊᖅᑐᑦ ᑎᓴᒪᐅᓕᖅᑕᐅᓗᑎᒃ ᐊᕕᒃᑐᖅᑕᐅᓯᒪᑦᑕᕐᓂᐊᖅᐳᑦ, 9 ᐃᓕᓐᓂᐊᖅᑐᑦ 
ᐊᑕᐅᓯᕐᒥᒃ ᐃᓕᓴᐃᔨᑲᖅᑕᕐᓗᑎᒃ . ᒪᕐᕈᐃᓂᒃ ᐃᓅᐅᓐᓂᒃ  ᐅᓇᓕᒃᓴᔭᐊᓐᓂᒃ  ᐃᓕᓐᓂᐊᖅᑐᑦ 
ᐊᕕᒃᑐᖅᓯᒪᔪᑦ ᐊᑐᓂ ᐃᑲᔪᖅᑎᖃᓪᓗᑎᒃ ᐱᓂᐊᖅᐳᑦ. ᐱᖓᓱᑦ ᐃᓕᓴᐃᔩᑦ ᐊᒻᒪᓗ ᑎᓴᒪᑦ 
ᐅᓇᓕᒃᓴᔭᐃᑦ ᖃᐅᓱᐃᑦᑐᕐᒥ ᐃᓕᓐᓂᐊᕐᕕᖕᒥ ᐱᓕᕆᔨᐅᓂᐊᖅᐳᑦ, ᑕᖁᐊᖏᓐᓂᒃ ᓴᓇᕐᕈᑎᖏᓐᓂᒃ 
ᑲᒪᔨᐅᔪᑦ ᐊᒻᒪᓗ ᖃᐅᔨᓴᖅᑎᐅᓗᑎᒃ ᓄᓇᓕᒋᔭᐅᓚᐅᑲᒃᑐᓂᒃ ᐱᔭᕆᐊᖃᕈᑎᒃ.  
 
13. ᐅᓪᓗᓂᒃ 13-ᓂᒃ ᓯᓚᒥ ᐃᓕᓐᓂᐊᕐᓂᐊᖅᐳᑦ ᐱᖏᐊᕐᓗᑎᒃ ᒪᔾᔨ 8-ᒥ 20-ᒧᑦ, 2008-ᒥ. 

ᒪᕐᕈᐃᓂᒃ ᐃᓕᓐᓂᐊᒐᒃᓴᖃᓗᐊᖅᐳᑦ ᐅᑯᓂᖓ:  
 
 
ᐃᓕᓐᓂᐊᖅᑕᖅ ᐃ - ᐱᓕᕆᐊᓂᒃ ᐱᓕᒻᒪᒃᓴᖅᑐᑦ:  ᓄᓇᓕᐅᓚᐅᑲᒃᑐᑦ ᐊᐳᑎᒥᒃ ᓴᐳᑎᑲᖅᑐᖅ 
ᐊᕙᓗᓯᒪᔪᑦ , ᐃᓄᖏᑦ ᑎᓴᒪᓂᒃ ᑐᐱᑲᖅᖢᑎᒃ ᐊᒻᒪ ᑐᐲᑦ ᐃᓄᑲᖅᑐᑦ 10-ᓂᒃ ᐊᒻᒪᓗ 6-ᓂᒃ 
ᑐᐱᕐᓂᒃ ᓴᓇᒃᓴᕐᕕᖃᓂᐊᖅᑐᑦ, ᐅᓪᓗᓄᑦ 6-ᓄᑦ ᓄᓇᒋᔭᐅᓂᐊᖅᖢᓂ. ᐅᓪᓗᓂᒃ 6-ᓂᒃ 
ᓇᑉᐸᖓᓂᐊᖅᑐᑦ ᑕᒪᕐᒥᒃ. ᑖᒃᑯᐊ ᐃᓕᓐᓂᐊᖅᑐᑦ ᑎᓴᒪᐅᓕᖅᓯᒪᔪᑦ ᐊᑐᓂ ᖃᐅᑕᒫᑦ 
ᓄᓇᒋᓚᐅᑲᒃᑕᒥᖕᓂᑦ ᐊᐅᓪᓚᖅᐳᑦ ᖃᓂᒋᔭᒥᖕᓂ ᐱᓕᕆᐊᓂᒃ ᐃᓕᓐᓂᐊᕆᐊᖅᑐᑦ, 
ᐱᓕᕆᔭᖅᑐᖅᑐᑦ. ᖃᐅᑕᒪᑦ ᐅᖅᓱᐊᓗᖓᑦ, ᐃᒪᖓᑦ ᐊᒻᒪ ᓱᓇᒃᑯᑖᖏᑦ ᑎᑭᐅᑎᑕᐅᑦᑕᖅᐳᑦ 
ᓄᓇᓯᐅᑎᒃᑯᑦ  BV-206-ᒃᑯᑦ. 

ᐃᓕᓐᓂᐊᖅᑕᖅ ᐅ-ᓄᒃᑕᖅᑐᑦ ᖃᐅᔨᓴᖅᑐᑦ: ᐅᓇᑕᖅᑐᒃᓴᑦ 30-ᒥ 50-ᒧᑦ ᐅᓄᖅᑎᖏᔪᑦ 
ᖃᐅᔨᓴᖅᑎᐅᓐᖑᐊᖅᑐᑦ ᐅᖑᒪᔨᐅᓐᖑᐊᖅᑐᑦ ᐅᑭᐅᖅᑕᖅᑐᕐᒥᒃ ᓄᖅᑕᕐᓂᖕᒥᒃ ᐅᑭᐅᖅᑕᖅᑐᕐᒥ 
ᐃᓕᓐᓂᐊᕐᓂᐊᖅᐳᑦ ᐃᖏᕋᑲᑕᓪᓗᑎᒃ. ᑐᔾᔮᑦ ᕿᑭᖅᑕᖓᑕ ᓂᖏᐊᓂᑦ ᐱᒋᐊᕈᑎᒃ, ᒪᕐᕈᓕᕿᐅᑉ 
ᕿᑭᖅᑕᖓᓄᐊᑐᐃᓐᓇᕆᐊᑲᖅᑐᑦ ᐊᒻᒪᓗ ᑐᒃᑐᓯᐅᕐᕕᐅᑉ ᕿᑭᖅᑕᖓᓄᑦ.  ᓄᒃᑕᖅᑐᑦ ᐊᖅᑯᑎᒥᖕᓂ 
ᓂᖏᖅᓯᒪᔪᓄᑦ ᐅᑕᖅᑭᔪᓄᑦ ᐱᖁᑎᓄᑦ ᐊᑐᕐᓂᐊᖅᑕᒥᖕᓄᑦ ᐅᐸᒃᐸᒡᓗᑎᒃ  ᐅᓪᓗᖅ ᐊᑕᐅᓯᖅ 
ᐅᕝᕙᓘᓐᓃᑦ ᒪᕐᕈᐃᑦ ᐱᐊᓂᒃᑲᖏᑦᑕ. ᖃᖓᑕᓲᖅ ᑭᖕ ᕗᓚᒃ ᐅᓯᑲᖅᑕᖅᑎᐅᓂᐊᖅᐳᑦ ᑖᒃᑯᓄᖓ 
ᐱᖁᑎᓄᑦ.  
 
14. ᓄᓇᒋᔭᐅᓚᐅᑲᒃᑐᑦ ᕿᒪᒃᑕᐅᒋᐊᕈᑎᒃ ᐃᓕᖅᑯᓯᑐᖃᖏᓐᓄᑦ ᐅᑎᖅᑎᑕᐅᒋᐊᕐᓗᑎᒃ 
ᐃᓂᓪᓚᒃᓴᖅᑕᐅᕙᒡᓗᑎᒃ ᓴᓇᒃᓴᖅᑕᐅᕙᒡᓗᑎᒃ ᐱᓂᐊᖅᐳᑦ. ᐊᒃᑕᑯᑦ ᒪᕐᓗᑯᑦ ᐲᔭᖅᑕᐅᓗᑎᒃ 
ᐊᐅᓪᓚᕈᔾᔭᐅᓗᑎᒃ ᐊᒻᒪ ᓱᓇᒃᑯᑖᓕᒪᖏᑦ ᐲᔭᖅᑕᐅᓗᑎᒃ ᐱᑦᑕᕐᓂᐊᖅᐳᑦ. 
ᐃᓄᖃᓚᐅᖅᓯᒪᓐᖏᑦᑐᑐᑦ ᕿᒪᒃᑕᖓᑦ ᐱᒋᐊᕐᓗᒍ ᐱᔾᔪᓯᖃᓂᐊᖅᐳᑦ.  
 
ᐃᓕᓐᓂᐊᖅᑐᑦ ᐱᓕᕆᐊᖏᑦ  
 

15. ᐃᓕᓐᓂᐊᖅᑐᑦ ᐸᕐᓇᒃᓴᓂᕐᒥᒃ, ᐊᐅᓪᓚᕐᓂᕐᒥᒃ ᐊᒻᒪᓗ ᐃᖏᕐᕋᓂᕐᒥᒃ, 
ᐃᓕᓐᓂᐊᕐᓂᐊᖅᐳᑦ ᓱᐅᓪᓗ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ ᐅᖑᒪᔪᑦ, ᐃᓄᖕᓂᒃ 
ᐅᓇᓕᒃᓴᔭᕐᓂᒃ ᑲᒪᔨᖃᓪᓗᑎᒃ ᑕᒻᒪᕆᒃᑯᑎᓂᒃ ᑕᒫᓐᓂᒃ ᐊᑐᕐᓗᑎᒃ. ᐃᓕᓐᓂᐊᖅᑐᑦ 
ᐊᐳᑎᒃᑯᑦ ᓯᐊᕐᕆᔭᐅᑎᒃᑯᑦ ᐱᓱᒃᐸᓪᓗᑎᒃ, ᓯᐊᕐᕆᔭᐅᑎᒃᑯᑦ ᕿᒧᒃᓯᖅᑐᑦ ᐃᖏᕐᕋᔪᑦ, 
ᓯᕿᑑᖅᑐᑦ, ᐊᒻᒪᓗ ᓄᓇᓯᐅᖅᑐᑦ BV206-ᑯᑦ ᐊᒻᒪᓗ ᐅᓂᐊᖅᑐᑦ ᓱᓇᒃᑯᑕᒥᖕᓂᒃ 
ᖃᒧᑎᓂᒃ. ᐊᓯᖏᑦ ᐅᑯᐊ ᐱᓕᕆᐊᖑᓂᐊᕆᕗᑦ:  

 
•  ᐅᕿᐅᑕᖅᑐᕐᒥ ᑐᓴᐅᑎᒪᑦᑎᔪᑦ ᐅᖃᖃᑎᒌᒃᑐᑦ; 
•  ᖃᐅᔨᓴᐃᔪᑦ ᓂᓪᓚᓱᒃᑐᒥ ᖃᓄᖅ ᑎᒥᖏᓐᓄᑦ ᐱᖅᑯᓯᕆᔭᖏᓐᓄᑦ ᐱᕙᓪᓕᐊᔭᕆᐊᖓ;   
•  ᐅᓯᑲᖅᑕᕐᓂᖅ ᐱᖁᑎᒥᖕᓂᒃ ᐃᓕᓐᓂᐊᖅᑐᑦ ;  
•  ᐅᑭᐅᖅᑕᖅᑐᕐᒥ ᐋᓐᓂᖅᑐᓂᒃ ᑲᒪᓂᖅ;  
•  ᐋᓐᓂᖅᑐᓂᒃ ᓅᑦᑎᓂᖅ ᑐᐊᕕᕐᓇᖅᑐᒃᑯᑦ;  
•  ᐅᑭᐅᖅᑕᖅᑐᕐᒥ ᐊᓐᓇᐅᒪᓂᖅ ᐱᖅᑯᓯᕐᓂᒃ;  
•  ᓄᖅᑲᕈᑎᒃ ᑲᑎᓪᓗᑎᒃ ᓯᓂᒃᑕᕐᕕᖕᓂᒃ ᐃᓂᓪᓚᒃᓴᕐᓂᖅ ᓴᓇᒃᓴᕐᓂᖅ;  
•  ᐱᓕᕆᕝᕕᖕᒥᖕᓂ ᓴᐳᔾᔨᓂᖅ ᐊᒻᒪᓗ ᐊᐳᑎᓂᒃ ᓴᐳᑎᓕᐅᕐᓂᖅ ᐊᕙᓗᓯᓂᖅ;  
•  ᐅᓇᑕᕐᓂᖅ ᐃᓕᓐᓂᐊᕐᓂᖅ;  ᐊᒻᒪ  
•  ᐃᓄᐃᑦ ᓄᓇᓕᖏᓐᓂᒃ ᐱᓕᕆᖃᑎᖃᓂᖅ.  

 
16.  ᓯᓚᒥ ᐃᓕᓐᓂᐊᕐᕕᒃ ᖃᐅᓱᐃᑦᑑᑉ ᓯᓚᑎᐊᓂ, ᐃᓕᓐᓂᐊᖅᑐᑦ ᑭᖑᓪᓕᖅᐹᒥ 

ᐅᓪᓗᖃᓕᕈᑎᒃ ᖁᑭᖅᓴᕐᓂᐊᖅᐳᑦ ᑕᕝᕙᓂ ᐊᒻᒪᓗ ᓄᓇᓕᐅᔪᑦ ᐃᓚᐅᑎᓪᓗᖏᑦ ᖁᑭᖅᓴᕐᓗᑎᒃ. 
ᖁᑭᖅᓴᖅᑐᑦ ᓄᓇᓕᖕᓂᑦ ᐅᐸᒃᑕᐅᓯᒪᓗᑎᒃ ᓱᓇᒐᕐᓂᖅ 1000-ᓂᒃ ᖁᕿᕆᐊᕋᔭᖅᐳᑦ ᖁᑭᐅᑎᓂᒃ 
ᒥᑭᓐᓂᖅᓴᓂᒃ (C7, C8, C9) ᓴᙲᓐᓂᖅᓴᓂᒃ ᐊᑐᓪᓗᑎᒃ. ᖁᑭᖅᓴᕐᓗᑎᒃ ᐊᐳᑎᓂᒃ ᓴᓇᔭᐅᓯᒪᔪᓂᒃ 
ᑐᕋᖅᑎᓪᓗᑎᒃ ᐊᒻᒪᓗ ᐊᓯᖏᓐᓄᑦ ᓴᓇᔭᐅᓯᒪᔪᓄᑦ, ᑕᕝᕙᓂ ᐃᓂᒋᔭᒥᖕᓂ.  

ᐃᓕᓐᓂᐊᕈᑏᑦ ᓴᓇᕐᕈᑎᑦ ᐊᒻᒪ ᐊᑐᕋᔭᖅᑐᑦ ᐃᓕᓐᓂᐊᕈᑎᐅᔪᑦ  
 
17. ᐃᓕᓐᓂᐊᖅᑐᓂ ᐅᑯᐊ ᐃᖏᕐᕋᔾᔪᑎᑦ ᐊᑐᖅᑕᐅᓇᔭᖅᐳᑦ: 40 ᐊᐳᑎᐅᑉ ᖃᖓᒍᑦ 
ᐃᖏᕐᕋᔪᓐᓇᖅᑐᑦ ᐅᕿᑦᑐᑦ (LOSV) (ᓯᑭᑑᑦ); 20 LOSV ᖁᒧᑏᑦ ᐅᕝᕙᓘᓐᓃᑦ ᐅᓂᐊᖅᑐᑦ 
ᐅᓯᑲᖅᑕᐅᑎᓂᒃ ᓯᑭᑑᑦ; ᑎᓴᒪᑦ ᐅᖁᒫᓐᓂᖅᓴᑦ ᐊᐳᑎᐅᑉ ᖃᖓᒍᑦ ᐃᖏᕐᕋᔾᔪᑎᑦ (MOSV) (BV-
206); MOSV ᐅᓯᑲᖅᑕᐅᑎ ᐅᓂᐊᖅᑕᖅ, ᓯᐊᕐᕆᔮᕈᑎᑦ ᐊᐳᑎᒃᑯᑦ, ᖁᒧᑏᑦ ᐅᓂᐊᒐᑦ; ᓈᓚᐅᑏᑦ; 
ᓯᑯᒧᑦ ᑐᐅᖅ ᓂᐅᖅᑑᑎ ᐊᒻᒪᓗ ᑭᓪᓘᑎᑦ ᓴᓐᖏᔪᑦ.  
 

18. ᐅᖅᓱᑦ ᑕᒪᕐᒥᒃ ᐊᑐᖅᑕᐅᔪᑦ ᓄᓇᓕᖕᓂᑦ ᖃᐅᓱᐃᑦᑐᒥᑦ ᓂᐅᕕᖅᑕᐅᑦᑕᕐᓂᐊᖅᐳᑦ 
ᐅᖅᓱᐊᓗᖃᕕᖓᓐᓂᑦ, ᓄᓇᓕᒋᔭᒥᖕᓄᑦ ᓄᑕᐅᑦᑕᕐᓗᑎᒃ ᐅᓯᔭᐅᓗᑎᒃ  ᓄᓇᓯᐅᑎᒃᑯᑦ BV-206-
ᑯᑦ ᐊᒻᒪᓗ ᐳᖅᑕᐅᓯᒪᓗᑎᒃ 20-ᓕᑐᓄᑦ ᐅᖅᓱᑲᐅᑎᓄᑦ ᓄᓇᓯᐅᑎᐅᑉ ᐅᓯᓗᓂᖏᑦ. ᓄᒃᑕᕐᓗᑎᒃ 
ᐅᖅᓱᖃᐅᑎᓄᑦ ᐳᖅᓯᒪᓂᐊᖅᐳᑦ, ᐅᓯᖅᑕᐅᑎᑲᖅᑐᓂᒃ ᐃᓂᖃᓪᓗᑎᒃ ᐊᒻᒪᓗ ᖁᕕᖕᓂᖅᐸᑕ 
ᐊᑖᓂ  ᖃᓪᓗᓇᖅᑕᒥᒃ ᓯᐊᒻᒪᔾᔭᐃᒃᑯᑎᖃᓪᓗᑎᒃ ᐱᓂᐊᖅᐳᑦ.   ᐅᖅᓱᐊᓗᖕᒥᒃ ᑯᕕᔪᓄᑦ 
ᓴᓗᒻᒪᖅᓴᐅᑏᑦ ᓇᒃᓴᑲᑦᑕᖅᑕᐅᖏᓐᓇᕐᓂᐊᕆᕗᑦ ᓄᓇᓯᐅᑎᓂ BV-206-ᒃᑯᓐᓂ ᐊᒻᒪᓗ 
ᐃᓂᖏᓐᓂ, ᐅᖅᓱᐊᓗᖕᒥ ᖁᕕᔪᖅᑕᑲᖅᐸᑦ ᐊᑐᐊᒐᐅᔪᑦ ᒪᓕᖓᐅᔪᑦ ᐊᑐᖅᑕᐅᓇᔭᖅᐳᑦ.  

 
19. ᓄᓇᓕᐅᔪᑦ ᐃᒪᕐᒥᒃ ᓂᓚᕐᓂᒃ ᓂᓚᒃᑕᖅᓯᒪᔪᓂᒃ, ᐃᒥᖅᑕᕐᕕᐅᑦᑕᕐᓂᐊᖅᐳᑦ. ᐃᓕᓐᓂᐊᖅᑐᑦ 
ᐊᑐᖅᓂᐊᖅᑕᖏᑦ ᐊᒻᒪᓗ ᓂᕿᓕᐅᖅᑐᑦ. ᐃᒥᖅᑕᕐᕕᖕᓂᑦ ᐃᒥᖅᑕᔾᔭᐊᓐᖏᑦᑐᑦ ᐊᒻᒪᓗ 
ᐃᒥᖅᑕᕐᕕᖕᒧᑦ ᐊᒃᑕᕐᓂᐊᓐᖏᑦᑐᑦ. ᐃᓱᒪᔪᑦ ᓂᓚᐃᑦ 5 ᐅᕝᕙᓘᓐᓃᑦ 6 20-ᓕᑕᓂᒃ 
ᐃᒪᓕᐅᕈᓐᓇᖅᑐᑦ ᖃᐅᑕᒪᑦ ᐊᑐᖅᑕᐅᓂᐊᖅᐳᑦ , ᐊᑐᓂ ᑎᓴᒪᓂ ᑐᐱᕐᓂ. ᓇᓕᐃᑦ 
ᓄᓇᒃᑯᕈᑎᒃᑯᑦ BV-206-ᒃᑯᑦ ᐅᓯᔭᐅᓂᐊᖅᐳᑦ ᓄᓇᓕᕋᓚᓄᑦ ᖃᐅᑕᒪᑦ. ᐃᒪᖅ ᐊᑐᐊᓂᒃᑐᖅ 
ᖃᐅᓱᐃᑦᑐᕐᒧᑦ ᐅᓯᔭᐅᖑᓂ ᐊᒃᑕᖅᑕᐅᓗᓂ ᐱᓂᐊᖅᐳᖅ.   

 
ᐊᒃᑕᑯᑦ ᒪᕐᓗᑯᑦ ᐲᔭᖅᑕᐅᓂᖏᑦ  
 

20. ᖃᐅᓱᐃᑑᑉ ᓯᓚᑖᓂ ᐱᓕᕆᔪᑦ ᐃᓕᓐᓂᐊᖅᑐᑦ ᐊᒃᑕᑯᓕᐊᖏᑦ ᒪᕐᓗᑯᓕᐊᖏᑦ ᑕᒪᕐᒥᒃ 
(ᐃᓄᐃᑦ ᐄᖓᓗᖏᑦ ᐃᓚᐅᓪᓗᑎᒃ) ᐴᖅᑲᖅᑕᐅᕙᖕᓂᐊᖅᐳᑦ ᐊᒃᑕᑯᒃᑯᕕᖕᓄᑦ ᐊᒻᒪᓗ 
ᓇᒃᓴᖅᑕᐅᓗᑎᒃ ᐊᐅᓪᓚᕆᐊᕈᑎᒃ. ᐃᓱᒪᕗᑦ ᖃᐅᓱᐃᑦᑑᑉ ᒪᕐᓗᑯᒃᑯᕕᖓᓐᓄᑦ 
ᐊᒃᑕᖅᑕᐅᕙᒡᓗᑎᒃ, ᑭᓯᐊᓂ ᑕᓐᓇ ᐊᖏᖅᑕᐅᔭᕆᐊᑲᖅᑐᖅ ᓱᓕ. 
ᐊᒃᑕᖅᑕᐅᔪᓐᓇᓐᖏᒃᑯᓂ ᓄᓇᓖᑦ ᖃᐅᓱᐃᑦᑐᒥ ᐊᒃᑕᕐᕕᖓᓐᓄᑦ ᒪᕐᓗᑯᒃᑯᕕᖓᓐᓄᑦ 
ᐱᖁᑎᒥᖕᓄᑦ ᐃᓚᓕᐅᑎᓂᐊᖅᐸᖏᑦ. ᐅᖅᓱᐊᓗᐃᑦ ᓄᖑᓪᓗᑯᖏᑦ, ᐊᑦᑕᕐᓇᖅᑐᑦ 
ᐊᑐᐊᓂᒃᑐᑦ ᓄᓇᓕᖕᓄᑦ ᐅᑎᖅᑎᑕᐅᑦᑕᕐᓂᐊᖅᐳᑦ.  

 
ᐱᓕᕆᕝᕕᐅᔫᑉ ᐃᓂᖓ ᐱᓪᓗᒍ ᑐᓴᒐᒃᓴᑦ  
 
ᐱᓕᕆᕝᕕᐅᔫᑉ ᐃᓂᖓ  
 
21. ᐃᓕᓐᓂᐊᖅᑐᓄᑦ ᐱᓕᕆᔨᐅᔪᑦ ᐃᑲᔪᖅᑕᐅᑦᑕᕐᓂᐊᖅᐳᑦ ᓄᓇᓕᖕᓂᑦ ᖃᐅᓱᐃᑦᑐᒥᑦ. 
ᓴᓇᕐᕈᑎᖏᑦ, ᓄᓇᓕᒋᔭᖏᑦ ᓄᓇᒥᐅᑕᓕᕆᔨᒃᑯᓐᓂᑦ ᐃᑲᔪᖅᑕᐅᓂᐊᖅᐳᑦ, ᐃᓚᓕᐅᑎᔭᐅᓗᓂ 

ᐅᑭᐅᖅᑕᖅᑐᕐᒥ ᖃᐅᔨᓴᖅᑐᓄᑦ ( Polar Continental Shelf Project (PCSP)), ᑖᒃᑯᐊ 
ᓄᓇᓕᓕᐊᕆᓂᑯᖏᑦ ᐊᑐᖅᑕᐅᓂᐊᖅᐳᑦ ᐃᓕᓐᓂᐊᖅᑐᓂᑦ ᐊᒻᒪ ᐱᓕᕆᔨᖏᓐᓂᑦ, ᓯᓂᒃᑕᕐᕕᒃ, 
ᓂᕆᕝᕕᒃ, ᓯᕐᓗᐊᑦ, ᐅᖅᓴᒃᓴᕐᕕᒃ, ᐊᒻᒪᓗ ᐸᕐᓇᒃᓴᕐᕕᒃ ᑕᕝᕙᓂ ᐃᓂᖃᓂᐊᖅᐳᑦ.   
 
22. ᓯᓚᒥ ᐃᓕᓐᓂᐊᓯᒋᐊᖅᑐᑦ ᓯᕗᓪᓕᖅ ᐃ-ᐱᓕᒻᒪᒃᓴᖅᑐᑦ ᐅᑭᐅᖅᑕᖅᑐᕐᒥ:   ᓄᓇᓕᒋᔭᖓᑦ 
48-ᓂᒃ ᐃᓄᖃᓚᐅᖃᓐᓂᐊᖅᐳᖅ ᐅᓪᓗᓄᑦ 6-ᓄᑦ ᕿᑭᖅᑕᒥ ᒍᓕᕕᑦᒥ, ᖃᐅᓱᐃᖅᑑᑉ ᓂᖏᐊᓂ 
ᐱᖓᓐᓇᒥ (ᓄᓇᙳᐊᖅ ᑕᑯᒍᒃ). ᑕᕝᕙᖓᑦ ᓄᓇᓕᒋᓚᐅᑲᒃᑕᒥᖕᓂᑦ ᖃᐅᑕᒪᑦ 
ᐃᖏᕐᕋᑦᑕᕐᓂᐊᖅᐳᑦ ᐃᓕᓐᓂᐊᖅᑐᑦ ᐱᓕᕆᐊᓂᒃ ᐱᓕᒻᒪᒃᓴᖅᑐᑦ ᖃᓂᒋᔭᒥᖕᓄᑦ 
ᐊᐅᓪᓚᐊᕐᔪᒡᓗᑎᒃ.  
 
23. ᓯᓚᒥ ᐃᓕᓐᓂᐊᖅᑐᑦ ᑐᒡᓕᐊᓂᒃ ᐅ-ᓄᒃᑕᖅᑐᑦ ᖃᐅᔨᓴᖅᑐᑦ: ᓯᓚᒃᑯᑦ ᐃᖏᕐᕋᑲᑕᒃᑐᑦ 
ᑐᔾᔮᑦ ᕿᑭᖅᑕᖓᑕ ᓂᖏᐊᒍᑦ ᐃᖏᕐᕋᑦᑕᖅᐳᑦ,  ᒪᕐᕈᓕᖅᑭ ᐅᐸᒃᑕᐅᑐᐃᓐᓇᕆᐊᑲᖅᖢᓂ ᐊᒻᒪᓗ 
ᑐᒃᑐᓯᐅᕐᕕᒃ. ᐊᖅᑯᑎᒥᖕᓂ ᓯᓂᒃᑕᕐᕕᖃᐅᕐᓂᐊᖅᐳᑦ ᐅᓪᓗᖅ ᐊᑕᐅᓯᖅ ᐅᕝᕙᓘᓐᓃᑦ ᒪᕐᕈᐃᑦ 
ᐅᓪᓗᑦ ᓄᖅᑲᖓᓚᐅᑲᒃᐸᒡᓗᑎᒃ. ᐅᑯᐊ ᐊᖅᑯᑎᐅᓂᐊᕋᓱᒋᔭᑦ ᐅᐸᒃᑕᐅᓗᑎᒃ ᑐᔾᔮᑦ ᕿᑭᖅᑕᖓᓂ 
Cor (75 DEG 05' 00" N - 96 DEG 28 ' 00" W), ᒪᕐᕈᓕᕿᒥ ᐅᔭᕋᒃᓯᐅᖅᑎᒃᑯᑦ ᒥᑦᑕᕐᕕᕕᓂᖓ  
(75 DEG 23' 00" N - 96 DEG 58' 00" W), ᐊᒻᒪᓗ ᕗᓖᒪᓐ ᑯᐅᕝᒥ ᒥᑦᑕᕐᕕᒃ  
 (75 DEG 07' 00" N - 97 DEG 59' 00" W) (ᓄᓇᙳᐊᖅ 1 ᑕᑯᒍᑦ). 
 
25. ᐃᖏᕐᕋᑲᑕᒃᑐᑦ ᑕᒪᕐᒥᒃ ᖃᒧᑕᐅᔭᒃᑯᑦ ᓯᑭᑑᒃᑯᑦ ᓄᒃᑕᕐᓂᐊᖅᐳᑦ, ᐃᓕᓴᐃᔨᖏᑦ ᑭᖑᓂᐊᓂ 
ᐅᓯᔪᑦ ᑕᖁᐊᓂᒃ, ᓱᓇᒃᑯᑖᓂᒃ ᐊᒻᒪᓗ ᑐᐊᕕᖕᓇᖅᑐᒧᑦ ᐱᓕᕆᔾᔪᑎᓂᒃ ᐃᖏᕐᕋᓂᐊᖅᐳᑦ 
ᓄᓇᓯᐅᑎᒃᑯᑦ BV-206-ᑯᑦ.  
 
26. ᓇᓄᖅ ᒥᕐᕈᐃᖅᓯᕕᒃ ᑐᒃᑐᓯᐅᕐᕕᐅᑉ ᕿᑭᖅᑕᖓᓂ ᐊᑦᑕᕐᓇᖅᑐᖅ ᐱᒪᔭᐅᑦᑎᐊᕆᐊᑲᖅᑐᖅ 
ᑕᐃᔭᐅᓯᒪᔪᖅ ᐃᒃᐱᒋᓗᖑ ᐃᓕᓐᓂᐊᖅᑐᓂᑦ ᐅᐸᒃᑕᐅᔾᔮᐊᓐᖏᑦᑐᖅ. ᑲᓇᑕᒥ ᐅᓇᓕᒃᓴᔭᒃᑯᑦ 
ᐃᓄᐃᑦ ᐱᒪᔨᐅᓂᐊᖅᐳᑦ ᖃᐅᔨᒪᔨᒋᔭᐅᓂᐊᖅᐳᑦ ᓄᒃᑕᕐᓂᓕᒫᖏᓐᓂ ᐃᓕᓐᓂᐊᖅᑐᑦ, 
ᐅᐸᒋᐊᑲᓐᖏᑕᖏᓐᓂ ᐅᖃᐅᔾᔨᔨᐅᓂᐊᖅᐳᑦ.  

 ᓄᓇᙳᐊᖅ  1: ᐃᓕᓐᓂᐊᕐᕕᐅᔪᒪᔪᑦ ᐃᓂᖏᑦ  

 
 

 
 

  ᐅᓇᑕᖅᑐᒃᓴᓂᑦ ᐃᓕᓐᓂᐊᕐᕕᐅᓂᐊᖅᑐᑦ ᓄᓇᓕᒋᓂᐊᖅᑕᖏᑦ ᓄᖅᑲᖅᑕᕐᕕᖏᑦ 1 

1.  ᒍᓕᕕᑦ ᕿᑭᖅᑕᖓ ------------------------------------------- 95°17' 00"W, 74°29’ 00”N 

2 - ᑐᔾᔮᑦ ᕿᑭᖅᑕᖓ -------------------------------------- 96°28' 00"W, 75°05' 00"N 

3A -ᒪᕐᕈᓕᖅᑭᒥ ᐅᔭᕋᒃᓯᐅᖅᑎᒃᑯᑦ ᒥᑦᑕᕐᕕᖓᑦ  ------------------------------- 96°58' 
00"W, 75°23' 00"N  

3B - ᕗᓖᒪᓐ ᑯᐅᕝ ᒥᑦᑕᕐᕕᖓ ---------------------------- 97°59' 00"W, 75°07' 00"N 

2 

3b 

3a 


